
”Статистик програмчлалын R хэл”
сургалтын хөтөлбөр

R програмын товч танилцуулга R бол статистик тооцоолол болон визуалчлалд зориу-
лагдсан нээлттэй эх бүхий програм хангамж болон програмчлалын хэлний цогц бөгөөд орчин
үеийн статистикчдын эзэмшсэн байх үндсэн мэдлэг чадваруудын нэг болохын хамтаар дэл-
хий дахинд түүний хэрэглээ цаашид ч өсөн нэмэгдэх хандлагатай байна. Өнөөгийн байдлаар
дэлхийн тэргүүлэх их сургуулиуд статистикийн сургалтын хөтөлбөр болон эрдэм шинжилгээ,
судалгааны ажилдаа R програмыг өргөнөөр хэрэглэж байна. Тухайлбал дэлхийн тэргүүлэх
нэр бүхий 20 их сургуулийн статистикийн хөтөлбөрүүд бүгд уг програмыг хичээлийн төлөв-
лөгөөндөө тусгажээ.

R нь програмчлалын хэл учраас орчин үеийн тулгамдсан асуудал болох их өгөгдлийн шин-
жилгээ, өгөгдлийн уурхай зэрэгт нэн тохиромжтой хэрэглүүрүүдийн нэг болжээ. Уг програмыг
GNU General Public лицензийн дор үнэ төлбөргүй түгээдэг. Мөн голлох үйлдлийн системүүдийг
(Windows, Linux, Mac, BSD болон бусад) бүрэн дэмжихийн зэрэгцээ сүүлийн үеийн статистик
болон математикийн арга техникүүд тусгагдах нь хурдан (Matlab програмтай өрсөлдөхүйц)
зэрэг олон сайн талтай юм.

Сургалтын хөтөлбөрийн онцлог Энэхүү хөтөлбөрийн гол онцлог бол R-ыг програмчла-
лын хэл талаас хангалттай авч үзэхийн зэрэгцээ практик хэрэглээний үндсэн асуудлуудыг ха-
марсан явдал юм. Энэ нь тус програмыг статистикийн аливаа судалгаа шинжилгээний ажилд
бүрэн дүүрэн ашиглаж сурахад чухал ач холбогдолтойг онцлон тэмдэглэе.

Сургалтын гол хэрэглэгдэхүүн болох үзүүлэн слайдыг LATEX програмын Beamer класс
ашиглаж чанарын өндөр төвшинд бэлдсэний зэрэгцээ агуулгыг мэргэжлийн өндөр түвшинд
боловсруулж, R хэлний баяжуулалт ба R програмын хөгжилд нийцүүлэн тогтмол шинэчилдэг.

Ном сурах бичиг Сургалтын агуулгатай уялдуулан Г.Махгал, Ш.Мөнгөнсүх нарын ”Ста-
тистик програмчлалын R хэл” (ISBN 978-9919-23-463-8) сурах бичиг ашиглавал тохиромжтой.

Багшийн тухай Сургалт явуулах багш нь R хэлийг 2015 оноос эхэлж заасан, R програмыг
судалгаа шинжилгээний ажилдаа дагнан хэрэглэдэг, тус хөтөлбөрийн дагуу олон удаа сургалт
явуулж байсан зэрэг туршлагатай. Мөн R програмын хэд хэдэн багц хөгжүүлж CRAN руу
оруулан, арчилгааг нь хариуцан ажиллаж байна. Түүнчлэн зөвхөн R хэл төдийгүй өгөгдлийн
шинжилгээнд ашиглах шаардлага тулгардаг өгөгдлийн сангийн SQL хэл, цаашилбал ерөнхий
зориулалтын зарим програмчлалын хэлийг сайтар сурч эзэмшсэн ба тухайлбал веб хөгжүүлэл-
тийн чиглэлд full stack хэмжээний мэдлэг чадвар болон ажлын арвин их дадлага туршлагатай.
Эдгээрээс нэн ялангуяа R хэлийг өндөр түвшинд эзэмшсэн.

Сургалтын хөтөлбөрийн бүтэц ба агуулга Хөтөлбөр дэх хичээлийн бүлэг сэдвүүд болон
тэдгээрийн талаарх зарим мэдээллийг хүснэгт 1 дээр үзүүллээ.

1. Статистикийн програмууд, тэдгээрийн зарим үзүүлэлтээрх харьцуулалт
2. Програмчлалын R хэлний тухай ерөнхий ойлголт
3. R програмыг суулгах заавар

№ Сэдэв Цаг

1 Танилцуулга 2
2 Анхны мэдэгдэхүүн 2
3 Өгөгдлийн төрөл ба гараас өгөгдөл оруулах 2
4 Өгөгдөл импортлох болон экспортлох 2
5 Оператор 2
6 Функц 2
7 Хувьсагч болон функцийн үйлчлэх хүрээ 2
8 Нөхцөлт тушаал програмчлах 2
9 Давтагдах тушаал програмчлах 2
10 Өгөгдөл эмхлэх 4
11 Багц хөгжүүлэлт 2
12 Динамик тайлан ба мэдүүштэй бусад зүйлс 2

Нийт 26

Хүснэгт 1: Сургалтын хөтөлбөрийн бүтэц, танхимын цагаар (1 цаг нь 45 минут)

4. R програм дээр ажиллах байдал
5. R програм дээр ажиллахад шаардлагатай үндсэн ойлголт, нэр томьёо, анхаарах зүйлс
6. R хэл дэх өгөгдөлд холбогдох объектын үндсэн төрлүүд
7. R програмд өгөгдөл импортолж оруулах болон гаргах
8. R хэлний үндсэн операторууд, тэдгээрийн хэрэглээ

Операторууд нь аливаа үйлдлийг хийж гүйцэтгэх үндэс суурь учраас зайлшгүй эзэмших
шаардлагатай юм.

9. Шинэ оператор тодорхойлох
Хэрэгцээт үйлдлээ гүйцэтгэхэд шаардлагатай оператороо зохиож сурна.

10. Функц, түүнийг зарлах, дуудах болон холбогдох бусад зүйлс
Үүний дүнд R програмын функцүүдийг илүү үр ашигтай, зөв ашиглаж бас өөрт шаард-
лагатай функцээ зохиож сурна.

11. Хувьсагч болон функцийн үйлчлэх хүрээний тухай ойлголт
Хүрээний тухай бүрэн зөв ойлголттой болсоноор R хэлний объектуудыг (хувьсагч болон
функц) алдаа мадаггүй ашиглаж сурна.

12. Нөхцөлт тушаалын оператор болон функцүүд
Эдгээр нь тухайн нөхцөл байдлаас хамааруулан өөр өөр үйлдэл хийж гүйцэтгэх боломж
олгодог.

13. Давтагдах тушаал програмчлахад ашигладаг операторууд болон зарим функцүүд
Үүнийг эзэмшсэнээр олон дахин давтагдах ижил эсвэл төстэй үйлдлийг хялбар про-
грамчлах боломж нээгдэнэ.

14. R хэлээр үр ашигтай, хурдан ажилладаг програмын код бичих тухай
Энэ нь их хэмжээтэй өгөгдөл боловсруулах, нүсэр тооцоолол явуулахад үүсдэг цаг хуга-
цааны бэрхшээлийг давах боломж олгоно.

15. Статистик өгөгдөл эмхэлж цэгцлэх, тооцоолол болон шинжилгээнд шаардлагатай өгөгд-
лийг зохих хэлбэрт оруулах

Үүнтэй холбогдуулан статистикийн програмуудад нийтлэг тусгасан байдаг дараах үйлд-
лүүдийг авч үзнэ. Үүнд:

i. хувьсагч зохиох
ii. хувьсагчийн нэр өөрчлөх
iii. өгөгдөл устгах
iv. өгөгдөл ялгаж авах
v. өгөгдөл нэгтгэх
vi. төрөл хувиргах
vii. эрэмбэлэх

viii. хөрвүүлэх
ix. шошго зүүх
x. кодлох
xi. орхигдсон утгатай ажиллах
xii. өгөгдлийн бүтэц зохион байгуулалтыг

өөрчлөх

Дээрх бүгд нь статистикийн аливаа судалгаа, шинжилгээний ажилд зайлшгүй хэрэг бол-
дог үндсэн үйлдлүүд юм.

16. R хэлний багц хөгжүүлэлт
Энэ нь R програм дээр байнга хийдэг ажилдаа ашигладаг кодыг дуудаж ажиллуулахад
илүү эвтэйхэн болгох боломж олгодог. Ингэснээр санамсаргүй алдаанаас болж бичсэн
кодоо гэмтээх болон олон мөр задгай код дотор будилах зэргээс сэргийлдэг.

17. Динамик тайлан гаргах
Энэ нь шинэ мэдээлэл нэмэгдэх зэргээр шинэчлэгдэж байдаг өгөгдөл дээрх судалгааны
хэвлэмэл тайланг тухай бүрт нь бэлдэх ажлыг дээд зэргээр хөнгөвчилдөг.

18. R хэлээр програм бичихтэй холбоотой жишээ, тайлбар, дасгал болон практик дээр тул-
гардаг гол бэрхшээл болох бүрэн эмхлээгүй өгөгдлийг эмхэлж цэгцлэх, статистик шин-
жилгээ хийхэд шаардлагатай өгөгдөл үүсгэх буюу хувьсагч зохиох ажлыг R хэл буюу
програмчлалын аргаар хийж гүйцэтгэх дадлага ажил

Сургалтын төлөвлөгөөнд цагийг танхимын цагаар (1 цаг нь 45 минут) тооцсон. Хэрэв дадлага
(програм суулгах, даган дуурайж ажиллах, суралцагчидтай тулж ажиллах, зүгшрүүлэх гэх
мэт) шаардлагатай гэвэл үүний дагуу сургалтын хөтөлбөрт нэмэлт цаг тусган оруулж болно.

Сургалтын хэрэглэгдэхүүн үүнд үзүүлэн слайд, жишээ код, тараах материал болон холбог-
дох бусад зүйлсийг зохиогчийн зөвшөөрөлгүй ашиглах, хуулбарлах, түгээхийг хориглоно.

Г.Махгал – МУИС-ийн Хэрэглээний математикийн тэнхимийн багш
цахим шуудангийн хаяг: makhgal@num.edu.mn

цахим хуудасны хаяг: www.galaa.net

